
GOUVÈNÈ CUOMO ANONSE NOUVO INISYATIV POU AKSELERE DEPLWAMAN TEKNOLOJI ENÈJI VÈT 

NAN LONG ISLAND 

Ajans Enèji Eta ap fè patenarya anba PowerUp Long Island pou ankouraje enstalasyon enèji solè 

rezidansyèl ak pwojè enèji a wo efikasite, a pri efikas 

 

Gouvènè Andrew M. Cuomo jodia te anonse lansman PoweruUp Long Island, yon patenarya ant ajans 

enèji eta ak sèvis piblik lokal yo pou sipòte plis devlopman ak deplwaman sous enèji pwòp ak renouvlab 

nan rejyon an. Nouvo inisyativ sa deziyen pou avanse pwogrè enpòtan rejyon an nan entegre teknoloji 

enèji pwòp pou kreye sistèm enèji efikas, fyab ak bon mache pou kominote Long Island yo. PowerUp 

Long Island pral kowòdone pa New York State Energy Research ak Development Authority ak New York 

Power Authority. 

“Soti nan gwo tanpèt Sandy pou rive a inondasyon semèn pase a, enpòtans yon rezo enèji rezistan ak 

fyab nan Long Island te demontre depi lontan,” Gouvènè Cuomo te deklare. “Grasa nouvo patenarya sa 

ant eta ak sèvis piblik rejyon an, nap elaji pwogram enèji efikas ak fyab avèk yon konsantrasyon sou 

teknoloji pwòp-yon strateji ki pral kondwi a yon sistèm ki pi pwoteje ak pi solid. Sa a se yon egzanp nan 

fason nap rebati pi byen pase anvan, e mwen enpasyan pou yon avni ki pi briyan ke PowerUp Long 

Island pral pote nan rejyon an.” 

Jiska dat, yo te deja anonse sèten pwogram anba PowerUp Long Island, pa twò lontan de sa NYSERDA ak 

kolaborasyon PSEG Long Island nan nouvo pwogram rekonpans NY-Sun ak lansman On-Bill Recovery ak 

prè Smart Energy. Pwogram On-Bill Recovery pèmèt kliyan rezidansyèl ak ti biniz ki kalifye yo pou 

finanse amelyorasyon enèji enkli sistèm solè fotovòltayik (PV) ak pwojè enèji efikas atravè yon sistèm 

pratik ranbousman prè atravè fakti kliyan PSEG Long Island. Pwogram rekonstriksyon Kominotè NY 

Rising ap travay avèk 42 lokalite nan Long Island pou devlope plan stratejik kap idantifye fason pou 

amelyore rezistans fizik, sosyal ak ekonomik nan kominote lokal yo. 

Anplis, NYPA ansanm avèk NYSERDA te asosye pou lanse K-Solar nan Long Island pou ede distri lekòl yo 

nan rejyon an avèk difikilte teknik ak kontraktyèl enstalasyon sistèm solè pou diminye depans enèji yo 

epi asire ke lekòl yo se sant pou teknoloji pwòp. NYPA ap òganize yon kowalisyon acha lekòl pou bay 

distri Long Island yo benefis pri gwo volim. NYSERDA ap ede kominote ki toupre lekòl yo pou yo adopte 

enèji solè atravè edikasyon ak pwojè acha-an gwoup. 

Richard Kauffman, Prezidan Enèji ak Finans pou New York te deklare, “Jodia, nouvo teknoloji ki disponib 

bay ajans Eta New York ak sèvis piblik yo opòtinite pou deplwaye solisyon enèji distribye ki pwòp, a ba 

pri, pou atenn objektif devlopman ekonomik ak anviwonmantal agresif rejyon an. Pandan ane yo, 

PowerUp Long Island pral asire ke nenpòt ak tout pwodiksyon enèji pral konplete premye pwogrè rejyon 

an nan kreye yon rezo ki otman efikas epi a bon mache pou rezidan ak kominote Long Island yo.”  

“Long Island se yon sant inovasyon ak envestisman an enèji pwòp e PowerUp Long Island pral 
kontinye kondwi revni ekonomik ak anviwonman nan sipòte teknoloji enèji pwòp nan rejyon 
an,” John B. Rhodes, Prezidan NYSERDA te deklare. “Nouvo patenarya piblik-prive sa asire 
lidèchip kontinyèl Long Island, e li pral ede diminye fakti sèvis piblik yo atravè pwojè efikasite 
enèji rezidansyèl, pral asiste nan enstale sistèm enèji solè, e li ka sèvi kòm yon modèl pou rès 
New York.” 

“Grasa pwogram PowerUp Long Island, Eta New York ap mobilize resous pou avanse solisyon 
enèji pwòp ak amelyore rezistans sistèm alimantasyon elektrik,” te deklare Gil C. Quiniones, 
prezidan NYPA ak ofisye egzekitif anchèf. “New York Power Authority ap sipòte pwogram 
konplè sa, an patenarya avèk konpayi sèvis enèji New York, pou amelyore efikasite enèji ak 
amelyore deplwaman enèji pwòp.”  

Long Island devanse lòt pati yo nan New York ak anpil kote nan Etazini nan adopsyon solisyon 
enèji pwòp pa rezidans lokal, biznis ak enstitisyon yo. Pa egzanp, 45 pousan de tout sistèm solè 
yo nan eta New York te enstale nan Long Island, sa ki totalize plis pase 8,500 kliyan. PowerUp 
Long Island pral kontinye pozisyon lidèchip zòn lan nan pote ansanm resous sektè piblik ak 
prive pou deplwaye nouvo inisyativ ak pwogram inovasyon kòm New York ap tranzisyone 
apwòch li pou sipòte enèji pwòp travay avèk, e atravè mache yo. 

“Nou fyè pou n sipòte lansman PowerUp Long Island e pou kontribye a yon sistèm elektrik ki pi 
efikas pou kliyan nou yo,” te deklare David Daly, Prezidan PSEG Long Island ak ofisye anchèf 
eksplwatasyon. “Entegre teknoloji enèji avanse epi distribye resous yo bay kliyan nou yo nan 
Long Island ak nan Rokaways se pi bon chwa ekonomi, ak yon sistèm ki pi rezistan ak fyab.” 

“ Pworgam devlopman ekonomik ak enèji efikas nou an ap kondwi wout nan patenarya nou 
anjeneral avèk kliyan yo, e angajman nou a kominote nou sèvi yo nan Long Island,” te deklare 
Ken Daly, Prezidan National Grid NY. “Nou pran wòl nou kòm yon kominote sitwayen 
seryezman e nou enpasyan pou nou ranfòse patenarya nou pou bay solisyon enèji kap ede 
ekonomi enèji Long Island kreye travay ak kontribye a yon anviwonman ki pi pwòp, pi vèt.” 

Grasa PowerUp Long Island, ajans eta yo angaje pou devlope solisyon inove ak enèji pwòp, 
travay etwatman avèk konpayi sèvis enèji yo nan Long Island, nan itilize planifikasyon alontèm 
ak envestisman ki vize pou bay kliyan Long Island yo yon sistèm enèji pwòp de pwent.  

Anplis de pwojè yo ki site anwo a, SUNY's Stony Brook University ak NYPA ap fè patenarya 
sou yon nouvo apwòch pou kontra pèfòmans enèji ki apwiye sou espesyalite sektè prive ak 
klasman kredi sektè piblik la. Stony Brook te fè kontra avèk yon konpayi sèvis enèji pou 
egzekite yon kontra pèfòmans nan enèji $11.4 milyon dola ki gen ladan yon varyete mizajou 
enèji efikas, pandan NYPA ap bay finansman nan sipòte pwojè a. 

NYPA te bay finansman pou pwojè enèji efikas nan plizyè milye etablisman piblik nan tout eta 
pandan plis pase de deseni edmi. Li sipòte kontra pèfòmans enèji nan Stony Brook koresponn 
avèk yon apwòch fleksib pou vini yon vrè mache kontwòl pou enèji efikas. 

Atravè aranjman sa a, Stony Brook pral resevwa ekspètiz wo nivo sektè prive a ki konbine avèk 
finansman a ba pri ke klasman kredi ekselan NYPA bay. 

Anplis, nan mwa janvye, PSEG Long Island te reprann tout operasyon yo pou LIPA nan yon 
restriktirasyon ke Eta New York te mete sou pye nan 2013. Kòm yon pati nan restriktirasyon 
LIPA, PSEG Long Island pral asime fonksyonman LIPA ak reprann administrasyon ak jesyon 
aktivite apwovizyonman enèji LIPA pou kliyan Long Island yo nan ane 2015. Akò a te mande 
egalman pou PSEG Long Island pwopoze yon plan pwospektiv sèvis piblik 2.0 pou poze yon 
nouvo apwòch stratejik pou envestisman sible ak solisyon pwogramatik pou amelyore sistèm 
enèji Long Island lan. Plan sa te entwodui nan mwa Jiyè. Inisyativ la, sa ki kounye a sou 
revizyon ak kòmantè piblik, santre sou rediksyon fakti kliyan an, chwa kliyan ak sistèm enèji ki 
pi rezistan atravè adopsyon nan solisyon enèji ki distribye ak redwi chaj nan lè yo itilize kouran 
pi plis. 

Jiska dat, National Grid and PSEG Long Island te kolabore pou ede 186 etablisman edikasyonèl 
ak 50 etablisman eta nan Konte Nassau ak Suffolk avèk pwojè enèji efikas depi 2012 sa ki lakoz 
nan ekonomi enèji plis pase 2 milyon joul ak $3 milyon dola ki ekonomize sou bòdwo kouran 
yo. 

Avèk inisyativ sa a, wòl New York kòm yon lidè ak premye motè pou fasone avni enèji rete 
fèmeman anplas. Nan devlope solisyon mache tout nèf, Eta a ap respekte pwomès Gouvènè 
Cuomo pou l transfòme endistri enèji a nan yon sistèm ki pi rezistan, pwòp, efikas san koute chè 
epi dinamik. Travay avèk eta, sitwayen ak moun ki gen enterè nan endistri a, règleman enèji 
New York ap avanse a yon apwòch ki pi baze sou mache desantralize. Sa a vle di prezève 
anviwonman an, diminye depans enèji ak kreye opòtinite pou kwasans ekonomik pou jenerasyon 
aktyèl la ak pwochen jenerasyon Nouyòkè yo. Nan avanse nouvo sistèm enèji ak solisyon, nou 
ka asire Nouyòkè yo pral amelyore aksesibilite san yo pa sakrifye dwa yo pou viv nan yon 
anviwonman ki pi pwòp, rezistan ak pi dirab. 

Pandan setan, kòm yon pati nan inisyativ PowerUp Long Island ki te anonse jodia, ajans eta yo 
ansanm avèk patnè sèvis piblik yo te deja kowòdone epi aktivman ap travay sou yon kantite 
pwojè ak pwopozisyon nan Long Island nan fè pwogrè nan efò sa yo pou kreye yon sistèm enèji 
pwòp efikas, deplwaye resous ki distribye epi jere demann yo nan Long Island. Ou ka jwenn plis 
enfòmasyon sou pwogrè sa nan premye mwatye ane a la.  

PowerUp Long Island pral ankouraje pwogrè ki te deja fèt pou asire ke Long Island nan avangad pou deplwaye 
solisyon enèji pwòp nan rejyon an.  

